NODA DAN PENGGODAAN

Antara pergantian hari dan malam

syuruk pagi menyata diri-ghurub malam menyelebung malam.
Dunia berkecamuk! Noda Merata!
Demikianlah Tuhan, hamba saksi sehari ini,

“banyak binaan yang runtuh, dan darah mengalir-membasah bumi”

bagi ikan kering di kubang-anak maya bergelimpang telanjang

dan bagi ulat merayau di dahan,

ribuan anak merayap kelaparan.

Ada ayah, ayah mati. Ada ibu, ibu lari.

Di desa kecurian, di malam sunyi: Pembunuhan.

Potong kepala, oleh harta; hirup darah oleh gila.

Dan wahai tuhanku-seramlah kepalaku,

mendengar adanya pengakuan:

“Tuhan engkau tidak ada! Syurga neraka bohong semata”
“Mana syurga-mana neraka”??

“hidup bahagia-itulah “syurga”

“Hidup derita-itulah “neraka”

Bohong! Dusta! daku akan berkata:

“Demi faham anutan kamu. Agama pujaanmu madah belaka”
Nodal!

Demikianlah Tuhanku dia menjalar, seolah kesucian, alam mu ini,
untuk tempat kotorannya belaka.

Tuhan, maka mendengar engkau!

“Janganlah engkar biarkan noda ini sewenang lalu”
Menjalar lagi, menular lagi.

Akan hilanglah keturunan kami, zuriat suci

akan lenyaplah keindahan sejati

selagi noda mengamuk begini!

-Johari Ahmad




